
İnternet Vergi İdarəsinin “Məktublar 
modulu”nun İstifadəçi təlimatı   

 

Vergi orqanına və ya digər vergi ödəyicisinə müraciət olunması, yaxud elektron kabinetə 

daxil olan məktublara nəzər salınması üçün Dövlət Vergi Xidmətinin İnternet Vergi (https://new.e-

taxes.gov.az/etaxes/) giriş edib, aşağıda qeyd olunan identifikasiya və yoxlama vasitələrindən 

istifadə etməklə elektron kabinetə daxil olaraq açılan yeni pəncərədən “Məktublar” modulu 

seçilir: 

- Asan İmza; 

- SİMA Token; 

- SİMA imza; 

- Şəxsiyyət vəsiqəsində əks olunmuş FİN, seriya və nömrə və mobil telefon nömrəsi; 

- İstifadəçi kodu, parol və şifrə.  

 

 

Vergi orqanı ilə yazışma 

Vergi orqanına müraciət etmək, vergi orqanından daxil olan məktublara nəzər salmaq və 

cavablandırmaq üçün modul daxilində “Vergi orqanı” bölməsi seçilir. 

https://new.e-taxes.gov.az/etaxes/
https://new.e-taxes.gov.az/etaxes/


 

Vergi orqanı bölməsi 3 alt bölmədən ibarətdir. 

Daxil olanlar – bu alt bölmə vasitəsi ilə vergi orqanından daxil olan məktublar nəzərdən 

keçirilə, eyni zamanda zərurət yarandığı halda cavalandırıla bilər. 

Daxil olan məktubun cavablandırılması üçün “Əməliyyatlar” sütunu üzrə verilmiş “Cavabla” 

seçimindən və ya məktuba daxil olduqdan sonra əks olunan “Cavabla” düyməsindən istifadə edilir. 

 

Göndərilənlər – bu alt bölmədə istifadəçi tərəfindən vergi orqanına ünvanlanmış məktublar 

əks olunur. 



 

Qaralama – bu alt bölmə vasitəsi ilə istifadəçi tərəfindən hazırlanaraq yadda saxlanılmış, 

lakin vergi orqanına göndərilməmiş məktublar nəzərdən keçirilə, eyni zamanda qaralaması 

yaradılmış məktublar redaktə edilə və silinə bilər. 

Qaralaması yaradılmış məktubun silinməsi və redaktə edilməsi üçün “Əməliyyatlar” sütunu 

üzrə verilmiş müvafiq seçimlərdən istifadə edilir. 

 

 

Vergi orqanına yeni müraciətin göndərilməsi 

Vergi orqanına yeni müraciətin göndərilməsi üçün “Yeni məktub” düyməsinə sıxılır. 



 

 

Açılan ekranda müraciətin ünvanlanacağı vergi orqanı (vergi ödəyicisinin uçotda olduğu 

vergi orqanı) və müraciəti təqdim edən şəxsin adı və soyadı (rəhbər məlumatları) barədə 

məlumatlar avtomatik əks olunur. Bu zaman müraciətin digər vergi orqanına ünvanlanması 

məqsədi ilə “Kimə” xanası üzrə dəyişiklik edilərək aidiyyəti vergi orqanı seçilə bilər. 

Əgər müraciət vergi ödəyicisini təmsil edən digər şəxs tərəfindən təqdim edilərsə, bu 

zaman müraciəti təqdim edən şəxs barədə məlumata dəyişiklik edilə və “Vəzifə” xanasına müvafiq 

vəzifə daxil edilə bilər. 

 



 

Növbəti addımda müraciətin növünə uyğun olaraq “Məktub tipi” xanasında təqdim olunan 

seçimlərdən müvafiq olanı seçmək lazımdır. 

 

Məktubun tipi “Məktub”, “Sorğu” və ya “Ərizə” seçildikdə sənədin cavabının alınma forması 

üzrə seçim edilməsi üçün müvafiq xana formalaşır. Əgər cavabın alınma forması olaraq “Kağız 

surəti” seçimi edilərsə, bu zaman cavab sənədinin təqdim edilməsi üçün verilən seçimlərdən 

(hüquqi ünvan, faktiki ünvan, şəxsən xidmət mərkəzindən götürmək) müvafiq olanı seçilir.  



 

 

Sonra “Mövzu” xanasında müraciətin qısa məzmunu qeyd edilir. 



  

Daha sonra “Məzmun” xanasına müraciət barədə ətraflı məlumat qeyd edilir.  

 

Müraciətə qoşma faylının əlavə edilməsi üçün “Sənəd qoşması” bölməsi üzrə verilmiş “Fayl 

əlavə et” seçimi edilir. Açılan pəncərə vasitəsilə müvafiq sənədlər yüklənir və “Yadda saxla” 

düyməsi sıxılmaqla sənəd müraciətə əlavə olunur. 



 

 

Müraciətə elektron kabinetdə mövcud olan sənədlərin əlavə edilməsi zəruri olduqda, 

“Sənəd qoşması” bölməsində yer alan “Sənəd əlavə et” seçimi vasitəsilə “Ərizələr”, 

“Bəyannamələr”, “Məktublar” və “E-qaimə-fakturalar” bölmələrindən müvafiq sənədlər seçilərək 

əlavə edilə bilər. 



 

 

Daha sonra müraciətin göndərilməsi üçün aktivləşən “Göndər” düyməsi, qaralamada 

saxlanılması və daha sonra göndərilməsi üçün “Qaralama kimi saxla və çıx” düyməsi, müraciətin 

göndərilməsindən imtina edilməsi üçün “İmtina” düyməsi sıxılır. 



 

 



 

“Göndər” düyməsi sıxıldıqda müraciət seçilmiş vergi orqanına göndərilir və “Məktublar” 

modulunda “Göndərilənlər” bölməsində əks olunur. 

 

 



 

Digər vergi ödəyicisi ilə yazışma 

Digər vergi ödəyicilərinə müraciət etmək, onlardan daxil olan məktublara nəzər salmaq və 

cavablandırmaq üçün modul daxilində “Digər vergi ödəyicisi” bölməsi seçilir. 

 

“Digər vergi ödəyicisi” bölməsi 3 alt bölmədən ibarətdir. 



Daxil olanlar – bu alt bölmə vasitəsi ilə digər vergi ödəyicilərindən daxil olan məktublar 

nəzərdən keçirilə, eyni zamanda zərurət yarandığı halda cavalandırıla bilər. 

Daxil olan məktubun cavablandırılması üçün “Əməliyyatlar” sütunu üzrə verilmiş “Cavabla” 

seçimindən istifadə edilir. 

 

Göndərilənlər – bu alt bölmədə istifadəçi tərəfindən digər vergi ödəyicilərinə ünvanlanmış 

məktublar əks olunur. 

 



Qaralama – bu alt bölmə vasitəsi ilə istifadəçi tərəfindən hazırlanaraq yadda saxlanılmış, lakin 

göndərilməmiş məktublar nəzərdən keçirilə, eyni zamanda qaralaması yaradılmış məktublar 

redaktə edilə və silinə bilər. 

Qaralaması yaradılmış məktubun silinməsi və redaktə edilməsi üçün “Əməliyyatlar” sütunu 

üzrə verilmiş müvafiq seçimlərdən istifadə edilir. 

 

Digər vergi ödəyicisinə yeni müraciətin göndərilməsi 

Digər vergi ödəyicisinə yeni müraciətin göndərilməsi üçün “Yeni məktub” düyməsinə 

sıxılır. 

 



 

Açılan ekranda müraciəti təqdim edən şəxsin adı və soyadı (rəhbər məlumatları) barədə 

məlumatlar avtomatik əks olunur. Əgər müraciət vergi ödəyicisini təmsil edən digər şəxs tərəfindən 

təqdim edilərsə, bu zaman müraciəti təqdim edən şəxs barədə məlumata dəyişiklik edilə və 

“Vəzifə” xanasına müvafiq vəzifə daxil edilə bilər. 

 

  Növbəti addımda “Kimə” xanasına müraciətin ünvanlanacağı vergi ödəyicisinin VÖEN-i 

daxil edilir.  

 



Sonra “Mövzu” xanasına müraciətin qısa məzmunu, “Məzmun” xanasına müraciət barədə 

ətraflı məlumat qeyd edilir.  

 

Müraciətə qoşma faylın əlavə edilməsi üçün “Sənəd qoşması” bölməsi üzrə verilmiş “Fayl 

əlavə et” seçimi edilir. Açılan pəncərə vasitəsilə müvafiq sənədlər yüklənir və “Yadda saxla” 

düyməsi sıxılmaqla sənəd müraciətə əlavə olunur. 

 

 



 

Daha sonra müraciətin göndərilməsi üçün aktivləşən “Göndər” düyməsi, qaralamada 

saxlanılması və daha sonra göndərilməsi üçün “Qaralama kimi saxla və çıx” düyməsi, müraciətin 

göndərilməsindən imtina edilməsi üçün “İmtina” düyməsi sıxılır. 

 

  “Göndər” düyməsi sıxıldıqda müraciət digər vergi ödəyicisinə göndərilir və “Məktublar” 

modulunda “Göndərilənlər” bölməsində əks olunur. 



 

 

Filtr funksiyasının tətbiqi  

Məktubların illərə görə seçilməsi 

İllər üzrə filtr funksiyasından istifadə üçün müvafiq alt bölmədə (Daxil olanlar, Göndərilənlər, 

Qaralama) ekranın sol tərəfində, “Məktublar” başlığının yanında yerləşən il seçimi menyusundan 

lazımi il seçilir. Bu zaman məktubların siyahısı avtomatik olaraq seçilən ilə uyğun yenilənərək 

ekranda göstərilir.  

 



Digər filtr parametrlərinin istifadəsi 

Bunun üçün müvafiq alt bölmədə (Daxil olanlar, Göndərilənlər, Qaralama) ekranın sağ 

yuxarı küncündə yerləşən “Filtr” düyməsi sıxılıb, axtarışa uyğun açılan paneldə lazımi 

parametrlər daxil edilir. 

 

 

Lazımi parametrlər daxil edildikdən sonra panelin aşağı hissəsində yerləşən “Filtr tətbiq 

et” düyməsi sıxılır və daxil edilmiş parametrlərə uyğun məlumatlar ekranda əks olunur.   



 

Tətbiq edilmiş filtrin silinməsi üçün “Filtri təmizlə” düyməsinə sıxılır. 

 

“Yenilə” və “Sırala” filtr parametrləri 

Məktubların cari vəziyyətə uyğun yenilənməsi və müxtəlif meyarlara (məsələn, tarixə) görə 

sıralanması üçün müvafiq alt bölmədə (Daxil olanlar, Göndərilənlər, Qaralama) ekranın sağ yuxarı 

küncündə yerləşən “Yenilə” və “Sırala” düymələri istifadə olunur. 



 

 


